
Deeni kitab ya Islami sabaq parhnay say pehlay zayl mayn di
hu'ee Du’a parh li-jiye «:C% @l jo kuch parhayn gay yaad
rahay ga. Du’a yeh hay:

jaréama:
Ay Allah (Js3)! Ham par ‘ilm-o-hikmat kay darwaazay
khool day aur ham par Apni rahmat naazil ferma! Ay
‘azamat aur buzurgi waalay!

(Al-Mustatraf, jild. 1, Safhah. 40)

Note: Awwal aakhir aik baar Durood Shareef parh layn.

www.dawateislami.net



Fehrist

Ameer-e-Ahl-e-Sunnat Ka ‘Umrah Ma’ Madina-e-Pak Ki

Haziri (2022) coooeveeevecreecreecsaecaces 1
Du'a-e-Janasheen-e-Ameer-e-Ahl-e-Sunnat:.........cceveeneene 1
Durood Shareef Ki Fazeelat... 1
‘Umray Ki Fazeelat................. 2

Ameer-e-Ahl-e-Sunnat ka Dubai Say Jaddah Shareef Ka

R 89 cerommeomonanonoacomnacaoaasnaaceonaoe: 2
Bari ‘Umr Mayn ‘Umrah Shareef 3
Jawani Mayn ‘Ibadat Kar Liji*ay............ 3
Khuwahish-e-‘Attar..........ceeeveune 4
Masjid-ul-Haraam Shareef Mayn Haziri Aur Ziyarat-e-

1 DA\ ocooomoooaoecasoacacntoacnaoaononoes 5
Tawaf-e-Khana-e-Ka’bah Aur Istilaam-e-Hajar ................. 6
Maqaam-e-Ibraheem ki Haziri. 7
Multazam Shareef Ki Haziri. 8
Sa’ee Aur Halgq......... 8
Har Wuzu Kay Badlay Ayk Kaffarah 9
Makkah-e-Pak Mayn Da’wat-e-Islami Walon Kay Li*ay

Du’a-e-‘Attar 10
Makkah-e-Pak Mayn Ayk Raat 10
Jald Hum ‘Aazim-e-Gulzaar-e-Madinah Hon Gay............ 11
Madinah Na Daykha To Kuch Bhi Na Daykha.................. 12

iii

www.dawateislami.net



Aadaab-e-Madinah

Ameer-e-Ahl-e-Sunnat Ki Hum Safar Bachon Ko

Naseehatayn

Safar-e-Madinah Ka Aaghaz

Bargah-e-Risalat Mayn Pehli Haziri

Mazaar-e-Ameer-e-Hamzah Par Haziri

Masjid-e-Nabawi Shareef Mayn Haziri

Madinah-e-Pak Say Juda'ee

Madinah-e-Pak Mayn Aakhiri Raat

Alwida’ee Haziri

Rula Daynay Walay Alfaaz

Madinah-e-Pak Say Jaddah Shareef.

www.dawateislami.net



‘Arz

‘Azm-e-Hajj ho ya ‘Umray ka safar, haziriy-e-Madinah ho ya
Makkah-e-Pak ka qasd, Harmayn-e-Tayyibayn ka Mubarak safar bara
hi pur kaif aur zauq afzah hota hay, ko'ee ‘Ashig-e-Rasool aysa nahin
jo apnay dil mayn Makkah-e-Pak ya Madinah Tayyabah kay didar ki
aarzu na rakhta ho. Madinah-e-Pak ki haziri mu'min ki Mi'raaj hay,
Madina-e-Pak ki haziri panay wala khush naseeb ‘Ashig-e-Rasool
qabil-e-rashq hay. Allah Pak hum sab ko bar bar Makkah-e-Pak aur
Madina-tul-Munawwarah ki haziri say Musharraf farma"ay.

Wo Madinah jo kaunayn ka taj hay
Jis ka didaar mu min ki me’raj hay
Zindagi mayn Khuda har Musalman ko

Wo Madinah dikha day to kiya baat hay

Ai-) 322311 20 Rabi’-ul-Aakhir 1444 hijri mutabiq 15 November 2022,
‘Ashiq-e-Madinah, =~ Ameer-e-Ahl-e-Sunnat, = Hazrat-e-‘Allamah
Maulana Muhammad Ilyas ‘Attar Qadiri 2 245555225 nay safar-e-
Madinah basorat-e-‘Umrah shareef sa’adat pa‘ee. Yeh Mukhtasir
safar 5 din par mushtamil tha. Is Risalay ko murattab karnay kay li*ay
Dawat-e-Islami ki mukhtalif videos, bilkhusoos khalifa-o-Janasheen-
e-Ameer-e-Ahl-e-Sunnat Hazrat Maulana ‘Ubaid Raza ‘Attari Madani
Jwiess say madad li ga'ee hay. Is risalay mayn Ameer-e-Ahl-e-Sunnat
kay ‘Umray kay muta’lliq adab-o-shooq mayn dubay ma’mulaat aur
sauz-o-riqqat mayn dubi Madinah-e-Pak mayn haziri aur juda'ee ka
bayan hay. ‘Ashiq-e-Madinah Ameer-e-Ahl-e-Sunnat ki apnay
kareem Aaqa -fsstabif= ki bargah mayn haziri ka imaan afroz bayan
‘ushaaq kay li‘ay bara zauq afza sabit ho ga. <0172 &1 isay parh kar
‘ishq-e-Rasool mayn mazeed izafah aur ‘ishq-e-Madinah mayn bay
qarari naseeb ho gi. «b 5231 baray pur kaif halaat ka bayan hay.
Mukammal Risalay ka muta’alla farmai'ay. Risalay mayn is safar-e-
Madinah ki video ka link bhi shamil kiya gaya hay jisay scan kar kay
mukammal safar ki video bhi daykhi ja sakti hay. (Muhammad Tahir
‘Attari Madani .- )

Ameer-e-Ahl-e-Sunnat Ka ‘Umrah Ma’
Madina-e-Pak Ki Haziri (2022)

Du'a-e-Janasheen-e-Ameer-e-Ahl-e-Sunnat:

Ya Allah Pak jo ko'ee 23 safhaat ka Risalah “Ameer-e-Ahl-e-
Sunnat Ka ‘Umrah Ma’ Madina-e-Pak Ki Haziri (2022)” parh
ya sun lay usay Harmayn Tayyibayn kay jalway naseeb farma,
baar baar piyara piyara Ka’bah aur Mitha mitha Madinah
dikha aur usay bay hisab bakhsh day.

Durood Shareef Ki Fazeelat

Khatam-ul-MUhuddiseen, Shaikh MUhuddis Dehelwi =tz <l &,
farmatay hayn: mujhay mayray peer-o-murshid Hazrat-e-Shaikh
Abdul Wahab Muttaqi («i= Ui &%) jab bhi Madinay say wada’
kartay to farmatay: Safar-e-Hajj mayn fara'iz kay ba’d Durood
say barh kar ko'ee du’a nahin. Apnay saray awqaat Durood
mayn ghayro aur apnay ko Durood kay rang mayn rang lo.!

Har dam mayri zaban pay Durood-o-salam ho

Mayri fuzool go’ee ki ‘adat nikal day

Y Mir ‘at-ul-Manajih, jild 2, safhah 104
1

‘Umray Ki Fazeelat

Ay ‘Ashiqaan-e-Rasool! ‘Umrah Shareef bari aham ‘ibadat aur
sunnat-e-Mustafa -l::ls2i:40 1= hay, hamaray piyaray piyaray
Aaqa, Madinay waalay Mustafa -ls:4l:«40 = nay apni zahiri
hayaat-e-mubarkah mayn ayk Hajj aur 4 ‘Umray ada

1 « ¢

farma‘ay.' “ ‘Umray ka lafzi ma’na hay ziyarat, shariat-e-

mutahharah mayn iska ma’na hay makhsoos shara'it kay sath
Baitullah Shareef ki ziyarat karna.”

‘Umrah Shareef ki fazeelat kay kiya kehnay! Bukhari Shareef
mayn hay: ayk ‘Umrah dusray ‘Umray tak darmiyan kay
gunahon ka kaffarah hay.’

Hazrat Mufti Ahmed Yaar Khan iz <l & is Hadees-e-Pak ki
sharh mayn likhtay hayn: ‘Ulama’ farmatay hayn keh do ‘Umron
kay darmiyan kay gunah-e-sagherah mu’af ho jatay hayn.*

Aa'iye! Ab Ameer-e-Ahl-e-Sunnat kay ‘Umrah Shareef kay
halaat parhtay hayn:

Ameer-e-Ahl-e-Sunnat ka Dubai Say Jaddah Shareef Ka
Safar
‘Ashiq-e-Madinah Ameer-e-Ahl-e-Sunnat, Nigran-e-Shura

Haji Muhammad ‘Imran ‘Attari aur Haji ‘Ali Raza® apnay

baytay Hasan Raza kay sath Madina-e-Tayyabah ki haziri kay

L Bukhari, jild 1, safhah 587, Hadees 1778

% Tafheem-ul-Bukhari, jild 3, safhah 88

3 Bukhari, jild 1, safha

* Mir “at-ul-Manajih, jild 4, Safhah 88

> Haji ‘Ali Raza Bhai ka ta’allug Panjab (Pakistan) say hay aur Aap Ameer-
Ahl-e-Sunnat ki khidmat mayn rehtay hayn.

2

Ameer-e-Ahl-e-Sunnat Ka ‘Umrah Ma’ Madinah-e-Pak Ki Haziri (2022)

li‘ay apni qayam gah “ ‘Arab Imaraat” say su'ay Jaddah
rawana hu'ay, Sahab-Zada-e-Ameer-e-Ahl-e-Sunnat, Al-Haaj
‘Ubaid Raza ‘Attari Madani Jwi 4 i apni walida-e-muhtarma
aur Family sameet goya istagbaal kay li*ay pehlay hi say ‘arab
shareef ki pakeezah hawa'on mayn pohanch chukay thay. 20
Rabi’-ul-Aakhir 1444 hijri mutabiq 15 November 2022, baroz
mangal ‘Umrah shareef ki ada'igi kay li'ay Makka-e-Pak kay
pur Kaif safar ka aaghaz huwa.

Bari ‘Umr Mayn ‘Umrah Shareef

Ameer-e-Ahl-e-Sunnat ki wiladat shareef 26 Ramazan-ul-
Mubarak 1369 hijri mutabiq 12 July 1950, budh kay din hu'ee,
yun hijri saal kay mutabiq Aap ki ‘umr taqriban 74 saal hay,
‘aam tor par is ‘umr mayn jo zu’of-o-nakahat (ya’ni kamzori)
ka ‘alam hota hay wo ba sha’oor afrad samajh saktay hayn,
bazahir chota sa kaam wuzo karna bhi mushkil ho jata hay, is
‘umr kay afrad ka baghayr lathi kay chalna bari na’mat hay.
Kisi nay kiya khoob kaha hay:

Dast-o0-Paa ghaush-o-zaban hosh mayn hayn

Karna hay jo kar lay aaj hi

Ya’ni ‘umuman burhapay mayn hath, pa‘on kampnay, zaban

larkharanay lagti aur sunnay ki taqat kam ho jaati hay layhazah
abhi jawani mayn hath, pa‘on, kaan aur zaban ikhtiyaar mayn
hayn, aaj jo bhi nayk kaam karna hay abhi karlo.

Jawani Mayn ‘Ibadat Kar Liji‘ay

Apni jawani ki na’mat say fa'idah uthatay hu'ay Allah Pak ki
‘ibadat-o-farmabardari walay kaamon mayn waqt guzarayn,
faqat burhapay mayn ‘ibadat karnay ka zehen banana khaam

www.dawateislami.net

khayali aur tool-e-amal (ya’ni lambi ummeed hay), bil farz
burhapay tak pohonchnay mayn kamyaabi mil bhi ga'ee
magar hath, pa‘on, kaan waghayrah sab a’za" maut kay qareeb
honay ki wajah say jawab day jatay hayn, digar ‘ibadaat to apni
jagah farz namaz kharay ho kar parhna dushwar ho jata hay.
Mayray Aaqga A’la Hazrat, Imam Ahl-e-Sunnat Maulana Shah
Imam Ahmed Raza Khan izl 4% farmatay hayn:

Utartay chaand dhalti chaandni jo ho sakay karlay
Andhayra paakh ata hay yeh do din ki ujali hay'
Sharh-e-Kalam-e-Raza: Ay nau jawanon! Apni uthti jawani ko

ghanimat jan aur jitni ‘ibadat karni hay kar lay, maut aaya
chahti hay aur ‘anqareeb qabr ki kaali raat ho gi, zindagi ki

roshni to bas do din ki hay yeh bohat jald khatm honay wali
hay. Huzoor Mufti'-e-A’zam Maulana Mustafa Raza Khan
iz 114#7 likhtay hayn:

Riyazat kay yehi din hayn burhapay mayn kahan himmat

Jo kuch karna hay ab karlo abhi noori jawan tum ho

Khuwahish-e-‘Attar

Piyaray Piyaray Islami Bha'iyo! Zara ghaur kiji‘ay! Ayk taraf
‘Umrah shareef kay arkan ki ada'igi ka mu’amla, dusri taraf 74
sala. muammar buzurg, du’of-o-nakahat bhi maujood, magar
qalb-e-‘Attar ki khuwahish hay keh zindagi mayn kabhi wheel
chair par tawaf nahin kiya. Ab bhi qadmon par chal kar Ka’bay
kay gird tawaf ka lutf uthana chahta hun, bas phir kiya tha! Dili
khuwahish pori karnay kay li‘ay zam zam shareef pi kar do say

! Hada'ig-e-Bakhshish, safhah 182
2 Saaman-e-Bakhshish, safhah 160

teen martabah du’a maangi. Ayk baar jaddah shareef say Makka'-
e-Pak rawangi kay waqt, doosri baar Masjid-ul-Haram shareef
mayn Tawaf say qabl. Allah Pak nay apnay nayk banday par fazl-
o-rahmat ki aysi barsat farma'ee keh na sirf Tawaf balkeh sa’ee
mayn bhi wheel chair ki zarurat na pari balkeh aysa karam huwa
keh yeh arkan ayk hi wuzu say ada ho ga‘ay. Is na'mat kay
shukranay mayn qalb-e-‘Attar bargah-e-Rabb-e-Ghaffaar mayn
jhuk gaya aur Aap nay sajdah’-e-shukr ada kiya."”

Yeh Zam Zam is li"ay hay jis li'ay is ko pi‘ay ko ee

Isi Zam Zam mayn Jannat hay isi Zam Zam mayn Kawsar hay’

2 ke 1o ot B il

Masjid-ul-Haraam Shareef Mayn Haziri Aur Ziyarat-e-
Ka’bah
20 Rabi’-ul-Aakhir 1444 hijri mutabiq 15 November 2022,

Y Zam Zam Shareef pi kar du’a karna qabuliyyat kay bohat ziyadah qareeb
hay. Hazrat Imam Abu Zakariyya Yahya Bin Sharf Nawawi Shafa’ee
e ol e farmatay hayn: us shakhs kay li’ay mustahab hay jo maghfirat
ya maraz waghayrah say shifa kay li"ay Aab-e-Zamzam pina chahta hay keh
qiblay ki taraf munh kar kay =3 =l 4bl oo? parhay phir kahay Ay Allah
mujhay yeh Hadees pohanchi keh tayray Rasool ~lzs «lls as b Je nay
farmaya: “Aab-e-Zamzam us maqgsad kay li’ay hay jis maqsad kay li*ay usay
piva ja'ay.” (Ibn-e-Majah, jild 3, safhah490, Hadees 3062) (phir yun
du’a’ayn maangay masalan) Ay Allah Pak mayn isay pita hun takeh tu
mujhay bakhsh day ya Ay Allah Pak! Mayn isay piya hun is kay zari’ay
apnay maraz say shifa chahtay ho'ay, Ay Allah Pak! Pus tu mujhay shifa
‘ata farma day aur misil is kay (ya’ni hasb-e-zarurat isi tarah mukhtalif
du’a’ayn karay) (Al Idah Fi Manasik Al Hajj lil Nawavi, Safhah 401)

2 Zaug-e-Na’at, safhah 254

baroz mangal ‘Umrah shareef ki ada‘igi, ‘Umray ka ihram
baandh kar niyyat kar kay talbiyah ya’ni

)

Parhtay hu'ay Qafilah su'ay Makkah chal diya. Makkah
shareef kay hotel mayn pohonch kar kuch aaram waghayrah
kay ba’d Masjid-ul-Haraam shareef mayn siddha qadam rakh
kar dakhil hotay hi Aap nay buland aawaz say (shayad
maujood ‘Aashiqan-e-Rasool ko yaad dilanay ki niyat say)
I'tikaf ki niyyat kartay hu'ay “c€:v) 220 222” parha. Ka’bah
Mu’azzamah ki taraf qadam barh rahay hayn, jaysay hi mataf
(ya’ni tawaaf karnay ki jagah) mayn pohanchay, jalaaj-o-jamal
bhara manzar nigahon kay samnay tha. Ka’batullahil
Musharrafah ka haseen jalwah apni tamam ronaqon kay sath
nazron kay samnay hay, aankhon say aansu jaari ho ga‘ay aur
bheegi palkon say Khana-e-Ka’bah ka dedaar kartay hi hath
du’a kay li*ay uth ga'ay, bargah-e-Khuda wandi mayn row row
kar du’a’ on, iltija'on ka silsilah jaari ho gaya.

Tawaf-e-Khana-e-Ka’bah Aur Istilaam-e-Hajar

Kuch dayr isi pur kaif ‘alam mayn rehnay kay ba’d Khana-e-
Ka’bah ka Tawaf karnay kay li‘ay teen saas mayn Zamzam

shareef pi kar iztiba™ kiya aur phir 55 %f 4 ..y parh kar teen

Y Ya’ni chadar sidhay hath ki baghal kay nichay say nikal kar uskay donon
pallay ultay kandhay par is tarah daal layn keh siddha kaandha khula
rahay.(Rafeeq-ul-Mu’tamireen, safhah 42)

6

martabah Hajr-e-Aswad ka Istilaam' kar kay tawaf shuru’ kar
diya. Pehlay teen chakkaron mayn ramal® kiya. Doran-e-Tawaf
zaban par mukhtalif du’on kay saath saath durood shareef aur
kabhi ashkbaar aankhon say is du’a‘iyah shayr ki taqraar
kartay rahay.

Musalman hay Attar tayri ata say

Ho Iman par khatimah ya llaahi

o gaant adln g 2an! adl g 2a2! Kiya pur zaug-o-kayf aawar

lamhaat-o-manazir hon gay jab Allah Pak ka ayk sacha nayk
bandah row row kar us kay Pak ghar ka Tawaf kar raha ho ga.

Tasadduq ho rahay hayn laakho banday gird phir phir kar
Tawaf-e-Khana-e-Ka’bah ‘ajab dilchasp manzar hay
(Zaug-e-Na’at, Safhah 253)

Maqaam-e-Ibraheem ki Haziri

Mvu’tamir (ya’ni ‘Umrah karnay waalay) ko tawaf kay saat
chakkar kay ba’d maqam-e-Ibraheem kay qareeb jagah milay
to behtar warnah Masjid-e-Haram Shareef mayn jahan bhi

! Rafeeq-ul-Mu’tamireen mayn hay: agar mumkin ho to Hajar-e-Aswad

shareef par donon hatheliyan aur un kay beech mayn munh rakh kar yun
bosa diji’ay keh awaz paydah na ho, hujoom kay sabab agar bosa muyassar
na aasakay to na auron ko izah dayn na khud dabayn kuchlayn balkeh hath
ya lakri say Hajar-e-Aswad ko chu kar usay choom liji*ay, yeh bhi na ban
paray hathon ka isharah kar kay apnay hathon ko choom liji‘ay yehi kiya
kam hay keh Makki Madani Sarkar i3 4ls i e kay Mubarak munh
rakhnay ki jagah par aapki nigahayn par rahi hayn. Hajar-e-Aswad ko bosa
daynay ya lakri ya hath say chu kar chumnay ya hathon ka isharah kar kay
unhayn choom laynay ko “Istilaam” kehtay hayn. (Rafeeq-ul-Mu’tamireen,
safhah 43)

% Ya'ni jald jald chotay qadam rakhtay, kaandhay hilatay chalayn jaysay
qaumi-o-bahadur loog chaltay hayn. (Rafeeq-ul-Mu tamireen, Safhah 45)

7

Ameer-e-Ahl-e-Sunnat Ka ‘Umrah Ma’ Madinah-e-Pak Ki Haziri (2022)

jagah milay makruh waqt nah ho to rak’at namaz-e-tawaf ada
karna Wajib hay.' Ameer-e-Ahl-e-Sunnat nay tawaf-e-Namaz
ada kar kay “Maqam-e-Ibraheem” kay qareeb du’a parhi.
(Rafeeq-ul-Mu’tamireen, Safhah 63 par yeh du’a likhi huee hay)

Multazam Shareef Ki Haziri

Namaz-e-Tawaf kay ba’d multazam’ki haziri “Sunnat” hay,
Ameer-e-Ahl-e-Sunnat nay apnay sath ‘Umrah karnay walon
ko Multazam par haziri ka andaz bayan kartay hu'ay farmaya:
hamayn Multazam ki seedh mayn haziri dayni hay chun-keh
diwar aur Ghilaaf-e-Ka’bah par kafi khushbu hoti hay aur
Muhrim (ya’ni halat-e-ihram walay) ko khushbu say bachna
hota hay is li'ay wahan lipatnay aur hath waghayrah lagaynay
say ahtiyat kiji‘ay. Allah Pak nay jitna chaha Ameer-e-Ahl-e-
Sunnat nay yahan ruk kar girya-o-zari kartay hu'ay dil hi dil
mayn du’a maangi. Zamzam shareef pi kar dubarah du’a mang
kar Ameer-e-Ahl-e-Sunnat 421 s356 521 Sa’ee kay li‘ay Safa-
o-Marwah ki taraf rawana hu'ay.

Sa’ee Aur Halq

Sa’ee kay 7 phayray kar kay 2 raka’at namaz-e-Sa’ee ada karna

mustahab hay.’ Sa’ee ki namaz ada kar kay Aap Masjid-ul-

Haraam Shareef say bahir aa ga‘ay. Qayam gah (Hotel) ki taraf
tashreef lay ja rahay thay keh rastay mayn Aakhiri Nabi, Makki
Madani, Muhammad-e-‘Arabi -t als <z ali 1= ki wiladat gah
shareef kay makan-e-‘aali shan kay pas say guzray to nihayat

! Bahar-e-Shari ‘at, jild 1, Safhah 1102

% Darwaza-e-Ka’bah aur Hajar-e-Aswad kay darmiyani hissay ko multazam
kehta hayn

3 Durr-e-Mukhtar, jild 3, safhah 589

Ameer-e-Ahl-e-Sunnat Ka ‘Umrah Ma’ Madinah-e-Pak Ki Haziri (2022)

‘ageedat-o-muhabbat say us janib hath utha kar hathon ko
choom liya. Hotel tashreef la‘ay to halq karnay walay Islami
bhai hazir thay, Aap nay Halq kay chand madani phool bayan

farma kar halq karwaya aur yun U 53250 ‘Umrah shareef

mukammal ho gaya. Aap likhtay hayn:

Sharaf Mujh ko ‘Umray ka Maula diya hay

Karam mujh gunahgaar par yeh bara hay'

Har Wuzu Kay Badlay Ayk Kaffarah

Piyaray Piyaray Islami Bha'iyon! Mohrim (ya’ni ihram
bandhnay walay) Thram kay zaruri masa'il sikhna lazim hay.
Ameer-e-Ahl-e-Sunnat ki ‘adat-e-mubarkah hay keh Hajj ka
safar ho ya ‘Umrah shareef, Aap Ihram ki halat mayn har wuzu
kay badlay mayn ihtiyatayn ayk “Sadqah-e-Fitr” Rah-e-Khuda
mayn daytay hayn takeh wuzu karnay mayn sir ya daarhi say
juda honay walay baalon ka kaffarah ho ja‘ay. Is ‘Umray mayn
Aap nay teen martabah wuzu kiya aur is kay teen sadqah-e-fitr
ada ki‘ay . (Hajj-o-‘Umrah kay zaruri masa'il sikhnay kay li*ay
Ameer-e-Ahl-e-Sunnat ki Kitab Rafeeq-ul-Haramayn aur
Rafeeq-ul-Mu’tamireen ka muta’llah kiji‘ay. Yeh kutub Dawat-
e-Islami ki Web Site www.dawateislami.net say free download
bhi ki ja sakti hayn.)?

! Rafeeq-ul-Mu’tamireen

% Mas “ala: Wuzu karnay mayn, khujanay mayn ya kangha karnay mayn
agar do ya teen baal giray to har baal kay badlay mayn ayk ayk muthi anaj
ya ayk ayk tukra roti ya ayk chuharah khayraat karayn aur teen say ziyadah
girayn to sadqah dayna ho ga. Agar baghayr hath laga’ay baal gir ja ayn ya
bimari say tamam baal bhi jhar ja'ayn to ko'ee kaffarah nahin. (Bahar-e-
Shari’at, jild 1, safhah 1171

Makkah-e-Pak Mayn Da’wat-e-Islami Walon Kay Li"ay
Du’a-e-‘Attar

Piyaray Piyaray Islami Bha'iyo! Ameer-e-Ahl-e-Sunnat har
dil ‘azeez shakhsiyat hayn, Is Mubarak safar mayn Aap nay
piyaray Aaqa -lsalsatzali = ki piyari Ummat kay li*ay du’a’on
kay sath sath apnay murideen, talibeen aur muhibbeen (ya’ni
muhabbat karnay walon) kay li'ay baarha du’a‘ayn kin.
‘Umrah shareef karnay kay ba’d ki ayk du’a parhi‘ay:

4304y .’.L;' s @ ‘/.’.; AN RPN |
g,:‘,;;\.J ~ eI 3E ) )u;‘;.:laJ &;/));M)M

Ya Rabb-e-Mustafa! ‘Umrah Shareef qabool farma. Ilahal
‘Alameen! Makkah-e-Pak ki pakeezah faza'ayn aur Haram ki
thandi thandi hawa'ayn chal rahi hayn, mayray Maula!
Ummat ki maghfirat farma. Ya Allah Pak! Khususan har
Da’wat-e-Islami walay aur waali ko bay hisab bakhsh day. Ay
Allah Pak! Jitney bhi Da’wat-e-Islami walay hayn, jo jo Da’'wat-
e-Islami say muhabbat karnay walay hayn tamam ‘Ashiqaan-e-
Rasool say hamayshah hamayshah kay li*ay raazi hoja.

- rd
riasgvse.y’éifu\&s(ﬂudi,u’u \‘Juguuu;sf
’/ - -

Makkah-e-Pak Mayn Ayk Raat

Ay ‘Ashiqaan-e-Rasool! “Makkah-e-Pak” dunya ka qadeem
tareen aur bara fazilaton wala shehr hay, Allah Pak nay is ka
zikr Qur'aan-e-Kareem mayn bhi farmaya hay, hamaray
piyaray piyaray Aakhiri Nabi -4« 4l 1= ki 63 sala zahiri
hayaat-e-mubarkah mayn say 53 saal is Mubarak shahr kay

hissay mayn aa'ay hayn. Ameer-e-Ahl-e-Sunnat nay aaj ka din
aur aanay wali raat Makkah-e-Pak mayn guzari. +1017L% &)l Kal
subh 8 bajay bazari’a train su'ay Madinah rawangi hay. Aap
nay raat dayr ga'ay khana khaya aur phir faza-e-Makkah-tul-
Mukarramah say barkatayn laynay kay li‘ay bahir tashreef
la*ay aur kuch dayr tak chehel qadami farma'ee. Is dauran bhi
Aap nay khair khuwahi-o-hamdardi ka silsilah jaari rakha, ba’z
Islami Bha'iyon ki dil jo'ee kay li‘ay unhayn soori, soti ya’ni
video-o-voice message bhaij kar madani pholon aur du’a'on
say nawaza. Karachi (Pakistan) mayn ayk madani Islami bhai
ka operation tha, Ameer-e-Ahl-e-Sunnat nay kuch is tarah un
say ‘iyyadat-o-hamdardi ka izhaar farmaya:

4l 53207 Raat kay taqreeban sawa 4 bajay hayn, Makkah-e-Pak
ki galiyon mayn chehel qadami kar raha hun, 4l 33231 ‘Umrah
shareef ki sa’adat hasil ho ga'ee hay.
Aa idhar ruh ki har tah mayn samolun tujh ko
Ay hawa! Tunay to Sarkar ko daykha ho ga

Allah Kareem Aap ko Makkah-e-Pak ki barkaton say shifa" ‘ata
farma'ay aur Aap ka operation kamiyab ho, ko'ee Side Effect

nah ho, himmat rakhi'ay sab behter ho ja‘ay ga.-Jli:Lz &1

Jald Hum ‘Aazim-e-Gulzaar-e-Madinah Hon Gay

Nigran-e-Shura Haji Muhammad Imran ‘Attari Jwieis Ameer-
e-Ahl-e-Sunnat kay ‘Umrah shareef karnay kay ba’d ki pur
Zauq kaifiyaat kuch yun bayan kartay hayn: Ameer-e-Ahl-e-
Sunnat ka Makkah-e-Pak mayn jis hotel mayn kamrah tha,
Ameer-e-Ahl-e-Sunnat apnay kamray say do ya teen martabah

bahir tashreef la‘ay, wapis apnay kamray mayn aanay ki
baja‘ay mayray kamray mayn tashreef lay aa'ay, chun-keh kal
subh kaunayn kay naginay, Madinay ka pur musarrat safar tha
goya khushi bhi khushi mayn jhoom rahi thi aur ‘Ashiq-e-
Madinah yaad-e-Madinah mayn jhoom jhoom kar mukhtalif
ash’aar parh rahay thay. Goya Ameer-e-Ahl-e-Sunnat
4l 5398 ek s shai’r kay misdaaq nazar aa rahay thay:

Ya Rabb! Su ay Madinah Mastana ban kay ja on

Us Sham’-e-Do jahan ka parwanah ban kay ja on

ko le dilkys

Madinah Na Daykha To Kuch Bhi Na Daykha

Allah Pak kay karoor ha karoor ahsan keh zindagi kay pur
bahar din ka aaghaz huwa chahta hay, ‘ashiqon ki me’raj
bargah-e-Risalat -1 4l: 2t 4l le mayn haziri kay pur musarrat
lamhaat aaya chahtay hayn. Madinah-e-Pak rawangi say
taqreeban 2 ghantay qabl ‘Ashiq-e-Madinah ka ‘ishq-e-
Madinah mayn doba huwa kaif aawar manzar daykhnay kay
li‘ay is link par cilick kiji‘ay aur dekhi'ay keh Madinay janay
ki khushi kaysi hoti hay.

https://www.ilyasqadri.com/medialibrary/124244

Tumhara karam ya Habeeb-e-Khuda hay
Madinay ki janib chala Qafilah hay'

Aadaab-e-Madinah
Ay ‘Ashiqaan-e-Rasool! Wo Mubarak magam Bargah-e-

! Wasa’il-e-Bakhshish, safhah 442

Risalat Ma'ab -1 4ls <= 4 1= jahan ki haziri kay aadaab
Qur aan-e-Kareem mayn bayan farma'ay ga'ay hayn. Imaam-
e-Ishq-o-Muhabbat, A’la Hazrat Imam Ahmed Raza Khan
«1z 2l14#; likhtay hayn: Ameer-ul-Mu'mineen (Hazrat) ‘Umar
Farooq 44Ul z2; nay Rozah-e-Anwar kay paas kisi ko ounchi
aawaz say boltay daykha, farmaya: kiya apni aawaz Nabi ki
aawaz par buland karta hay? Aur yeh Aayat tilawat ki:

P

P 5 <
PSR FFTC AN TR P

4

Tarjama’-e-Kanz-ul-Iman: “Ay Iman waalo apni awazayn

ounchi na karo us ghayb batanay walay (Nabi) ki aawaaz say.”’
Adab gah-e-sat zayr-e-Aasman az ‘arsh nazuk tar
Nafs gum kardah mi aayad Junaid-o-Bayazeed in ja

Ya'ni aasman kay nichay, ‘arsh-e-barin say nazuk ayk aysi
bargah-e-adab-o-naaz hay jahan Junaid Baghdadi aur Ba

Yazeed Bastami 4l iz jaysay baray baray Awliya-e-Kiraam

unchi aawaz say sans bhi nahin laytay.

Piyaray Piyaray Islami Bha'iyo! ‘Ashiq-e-Madinah, Ameer-e-
Ahl-e-Sunnat kay Madinah-e-Pak mayn adab-o-ta’zeem kay
wagqi’aat par baat ki ja'ay to kitab ban ja‘ay. Aap kay Qafilay
mayn chand bachay’ bhi thay sheher-e-Madinah kay aadaab
bayan kartay hu'ay safar shuru’ karnay say qabl Aap nay

! Parah 26, Surah Hujrat, Aayat 2

’F. atawa’-e-Razawiyyah, jild 15, safhah 169

® Pota: Haji Usaid Raza ‘Attari, ‘Umr: tagreban 9 saal. Raza’ee ya’ni dodh
kay rishtay kay potay: Hasan Raza ‘Attari, ‘Umr: taqreban 7 saal. Pota
Junaid ‘Attari, ‘umr: tagreban sarhay 3 saal. Poti Habibah ‘Attariyyah,

‘umr: taqreban 7 saal.

bachon ko Rah-e-Madinah kay aadab bayan ki‘ay jo kuch
tabdeeli kay sath paysh ki'ay jatay hayn, is mayn khaas taur par
un walidayn kay li‘ay bara dars hay jo safar-e-Haramayn
Tayyibayn, Masjid-ul-Haraam shareef waghayrah muqaddas
maqamaat par apnay sath na samajh chotay bachay lay kar
jatay hayn. Apnay bachon ko in ba barkat maqamaat par lay
janay say qabl yahan kay aadab lazmi sikhai'ay takeh un kay
dil mayn abhi say in muqadas magamaat ki ‘azmat-o-shan
bayth ja'ay.

Sambhal kar pa*on rakhna zaa'iro! Sheher-e-Madinah mayn

Kahin aysa na ho sara safar baykaar ho ja ay

Ameer-e-Ahl-e-Sunnat Ki Hum Safar Bachon Ko
Naseehatayn

Piyaray Bacho! Safar-e-Madinah shuru’ honay wala hay. Jab
Madinah-e-Pak ki train mayn baythayn gay to qufl-e-Madinah
laga liji*ay ya’ni fuzol guftugu, hansi mazaq waghayrah nahin
karni, ko'ee zaruri baat ho to apnay abu say kar liji*ay. Baar
baar pochna: gari kahan pohnchi? Kitni dayr lagay gi?
Waghayrah suwalaat nahin karnay, kiyun keh safar-e-Madinah
mayn maza hi maza hay. Na'tayn parhayn, durood-e-Pak
parhayn, Zikrullah kartay rahayn.

Mayn Rah-e-Madinah kay qurban ja on
Keh is mayn suroor aur maza hi maza hay

Madinay mayn “Qufl-e-Madinah” laga on

Karam Aap kijay iradah mayra hay'

! Wasa’il-e-Bakhshish, safhah 442

Madinah-e-Pak mayn ko'ee cheez zoor say nahin rakhni
balkeh bilkul aahistah say rakhni hay keh awaz paydah na ho.

Agar ‘ishg-e-Rasool mayn rona ata hay to khuda ki gqasam yeh
bohat bari sa’adat hay.

Ronay wali aankhayn mango, rona sab ka kaam nahin

Zikr-e-Muhabbat ‘aam hay laykin sooz-e-muhabbat ‘aam nahin

Yaad-e-Nabi -e-Pak mayn ro"ay jo ‘umr bhar

Maula mujhay talash usi sham-e-tar ki hay

Allah Pak hamayn Madinah'-e-Pak ka adab naseeb karay aur
Madinay Pak mayn sabz sabz Gumbad ki thandi thandi cha’on
mayn, Aaqa kay jawo'on mayn, kalmah parhtay hu'ay,
shahadat ki maut naseeb farma'ay, Jannat-ul-Baqi’ mayn
Madfan naseeb karay.

Lesarinilnds el S Bl cial
1~ -

> e
P

Safar-e-Madinah Ka Aaghaz

Makkah'-e-Pak say su'ay Madinah safar jari hay, taqreeban
aarha'ee ghantay ka yeh safar mukhtalif na’tiya kalaam kay
soo0z-0-gudaz bharay mahool mayn doob gaya aur daykhtay hi
daykhtay train Madina'-e-Pak ki pur bahar faza'on mayn
dakhil honay lagi. Ye liji*ay train Madinah-e-Pak mayn dakhil
ho ga'ee. Sab istagbaal kay shooq mayn kharay ho kar bargah-
e-Risalat mayn Salaam ‘arz karnay lagay. Ayk ‘Arabi shakhs
yeh manzar daykh raha tha, us nay door hi say apnay mobile
mayn is haseen yaad gaar kay manazir ko mehfooz kar liya.
Madinah-e-Pak kay railway station par pohonch kar train ruki
aur baargah-e-Risalat mayn ba zaug-o-shooq haziri daynay kay
li‘ay gayam gah (Hotel) rawana hu'ay.

Bargah-e-Risalat Mayn Pehli Haziri

‘Ashiq-e-Sadiq ki Aaj ki raat deedar-e-Habeeb ki raat hay,
Ameer-e-Ahl-e-Sunnat naya libas pehen kar, aankhon mayn
khaak-e-Madinah ka surmah saja‘ay, labon par yeh sha’yr
parhtay chalay ja rahay hay:

Mugjrim bulaay aa ay hayn Jaa'o ka hay gawah
Phir rad ho kab yeh shan karimon kay dar ki hay,’

Chala hun ayk mujrim ki tarah mayn janib-e-Aaqa
Nazar sharmindah sharmindah, badan larzidah larzidah
Kisi hath nay mujh ko sahara day diya warna

Kahan mayn aur kahan yeh raastay paychidah paychidah

Masjid-e-Nabawi ki janib ahistah ahistah qadam barhtay
chalay ja rahay hayn, Masjid Shareef kay qareeb pohanchay to
Khalifa'-e-Ameer-e-Ahl-e-Sunnat, Haji ‘Ubaid Raza ‘Attari
Jwids iz nay yeh na’tiyyah sha’yr parha:

Mayray to Aap hi sab kuch hayn Rahmat-e- ‘Alam
Mayn ji raha hun zamanay mayn Aap hi kay [i*ay

Ankhon say aansu jari ho ga'ay aur hath bandhay:

WG Azl o casl W BT o sy

S O - )
Parhtay Rozah'-e-Pak ki taraf barhtay chalay ja rahay hayn.
‘Ashiq-e-Madinah ki me’raj ka waqt aa pohancha, Ay liji'ay!
Wo raha Sabz Ghumbad ka haseen-o-dil kush nazarah,

! Hada'ig-e-Bakhshish, safhah 205

Rozah-e-Pur Noor ka didaar ziya baar kartay hi Ameer-e-Ahl-
e-Sunnat Bargah-e-Risalat mayn kuch is tarah salaam ‘arz
karnay lagay:

Ghpdadl Faally gl aast A gpsh g v
WIS U S6a GOl Aal 3 e
Labon par rotay rotay kabhi Durood-o-Salam to kabhi

shafa’at ki khayrat ka suwal jaari hay:

asalsateatn Jo abl 32 5UREEN ST

Ya’ni Ya Rasool Allah Aap say shafa’at ka suwal karta hun.

Kuch dayr tak door hi say kharay kharay adab-o-ta’zeem kay
sath bargah-e-Risalat -l s «gc 4i 1= mayn row row kar
Durood-o-Salaam ka nazrana jaari raha. Khalifah-e-Ameer-e-
Ahl-e-Sunnat yeh ash’aar parh kar soz-o-gudaz mazeed barha
rahay thay.

Mugjrimon ko shaha bhakhsh wata hay tu
Apni Ummat ki bigri banata hay tu
Gham kay maaron ko sinay lagata hay tu
Ghamzadon bay kason ka tu gham khuwar hay
Tayra saani kahan shah-e-kon-o-makan
Mugjh sa ‘aasi bhi Ummat mayn ho ga kahan!
Tayray ‘afw-o-karam ka shah-e-do jahan!
Kiya ko ee mujh say barh kar bhi haqdaar hay?
Phir rotay rotay ultay qadam gaari ki taraf lautay, kiyun keh

jab ka’bay ko pith karna adab nahin to ka’bay kay ka’bay ki
taraf pith kaysay ki jasakti hay?

Mazaar-e-Ameer-e-Hamzah Par Haziri

Bargah-e-Risalat mayn haziri kay ba’d Ameer-e-Ahl-e-Sunnat
nay ‘Aashiq-e-Rasool pahar, jabl-e-Uhod shareef kay daman
mayn waqay Sayyid-ul-ShUhuda, Ameer-e-Taybah, Hazrat
Ameer Hamzah aur digar ShUhuda'ay Uhud 2z ali z2- kay
mazaraat-e-Mubarkah par haziri aur Fatihah khuwani kay ba’d
wahan maujood ‘ashiqaan-e-Rasool say mulaqaat farmaee.

Masjid-e-Nabawi Shareef Mayn Haziri

Aglay din subh kay waqt Ameer-e-Ahl-e-Sunnat Masjid-e-
Nabawi Shareef mayn hazir hu'ay. Dhimay qadmon say
chalnay ka andaz marhaba! ‘Ashiq-e-Mah-e-Risalat, A’la
Hazrat kay ash’aar wird-e-zaban hayn:

Qismat-e-Saur-o-Hira ki hirs hay
Chahtay hayn dil mayn gehra ghaar hum

Hath utha kar ayk tukra ay kareem!

Hayn sakhi kay maal mayn haqdaar hum’

Kabhi biradar-e-A’la Hazrat Maulana Hasan Raza Khan
«:lz 21147, ka yeh shay’r parh rahay hayn:

Bakhshwana mujh say ‘aasi ka rawa ho ga kisay

Kis kay daman mayn chupon daman tumhara chor kar®

Phir aysay maqam par namaz-e-ishraq-o-chasht ada farma'ee

jahan say sabz sabz ghumbad wazeh nazar ata tha. b Szzi

Zindagi ki anmool ghariyan hayn, khushyon ki sa’atayn hayn.
Rahmat-e-Ilahi jhoom jhoom kar baras rahi hay. Kuch dayr tak

! Hada"ig-e-Bakhshish, safhah 85,83
2 Zaug-e-Na’at, safhah 134

khoob zauq-o-shauq kay sath bargah-e-Risalat mayn Durood-
o-Salaam kay gajray paysh ki'ay, us dauran jaysay hi sabz sabz
gumbad ki taraf nigah uthi, adab-o-ta’zeem mayn hath baandh
kar sir jhuka liya aur dil hi dil mayn najanay ‘ashiq-e-sadiq nay
apnay Mehboob -1 «ls <tz 21y 1= ki bargah mayn kiya kiya
iltija'ayn kin. Waapsi par gaari mayn khalifa-e-Ameer-e-Ahl-
e-Sunnat nay is na’at kay ash’aar parhnay shuru’ ki‘ay:

Aas tum par laga ay hu’ay hayn

Lutf-o-Rahmat ka hi aasra hay

Dil pehlay hi ‘Ishq-e-Rasool mayn gha'il tha, isteghasay kay
ash’aar nay mazeed asar paydah kar diya. Ameer-e-Ahl-e-
Sunnat buland aawaz say ronay lagay aur rotay rotay darbaar-
e-Risalat -{sslsa40 1= mayn kuch is tarah ‘arz kiya: ya Rasool
Allah i 45 < 2l l2! Gunahon say bhara mat lautai‘ay ga,
apnay Rabb say bakhshwa diji‘ay, Jannat mayn apna parosi
bana liji‘ay. Ab to zindagi ka jaam labrayz huwa chahta hay,
burhapa bhi zoron par hay, naykiyan ho nahin paatin, agar
Aap nay na sambhala to.....

Aap apni na’tiyah kitab Wasa'il-e-Bakhshish mayn likhtay
hayn:

Safinay kay parikhchay ur chukay hayn zaur-e-tofan say

Sambhalo mayn bhi duba ay mayri jan ya Rasool Allah’

Madinah-e-Pak Say Juda'ee

Hazrat-e-Mufti Ahmed Yar Khan «iz «li & farmatay hayn:
Madinah-e-Munawwarah say chaltay waqt za'ireen ka jo haal

! Wasa’il-e-Bakhshish, safhah 340

hota hay wo na pocho, Madinay kay dar-o-diwar ka firaq satata
hay. Mayn nay Masjid-e-Nabawi Shareef ki chokhat say lipat
kar logon ko rotay daykha hay."

Badan say jan nikalti hay aah sinay say

Tiray fida ee nikaltay hayn jab Madinay say

Rozah acha za'ir achay achi ratayn achay din

Sab kuch acha ayk rukhsat ki ghari achi nahin

Madinah-e-Pak Mayn Aakhiri Raat
Madinah'-e-Pak mayn taqreeban 36 ghantay ki mukhtasir
haziri kay ba’d Ameer-e-Ahl-e-Sunnat ki Madinah"-e-Pak say
juda’ee ki ghariyan aa pohanchin. Aap nay markaz-e-Majlis-e-
shura kay rukn, Al-Haaj Sayyid Ibrahim Shah Sahib juzi:iz kay
li‘ay kuch is tarah ayk tehreer tarteeb di:

Afsoos! Chand ghariyan taibah ki reh ga'ee hayn
Ay Aankh! Khoon row lay to rona hay jis gadar
Yeh likhtay hu'ay taqreeban sarhay 4 ghantay ba’d (Baqi’

mayn jagah na milnay ki sorat mayn) shayad Madinah choot
ja‘ay ga. Aah! (21 Rabi’-ul-Aakhir 1444 hijri, 2022,-11-17)

Alwida’ee Haziri

Aaj ki raat Madinah-e-Pak say judaee ki raat hay. Raheem-o-
Kareem Aaqa -lsalls <200 1= ki bargah-e-Baykas panah mayn
Durood-o-Salaam ‘Arz kar kay aaj raat Madinah'-e-Pak say
juda hona paray ga. Is daur mayn agar kisi sachay ‘Aashiq ko

a Mir*at-ul-Manajih, jild 2, safha 506

apnay Mehboob -1 4ls <= 4 1= ki bargah say juda'ee ki
kayfiyyat daykhni ho to wo Ameer-e-Ahl-e-Sunnat ki
Madinah'-e-Pak say juda’ee kay manazir daykh lay. Yeh riqqat
angayz manazir daykhnay walon ki aankhon say bhi aansu
jaari ho jatay hayn. Ameer-e-Ahl-e-Sunnat apnay kamray say
rotay, dar-o-diwar-e-Madinah ko chimtay hu'ay lift mayn
dakhil hu'ay aur lift ki diwar say lag kar phoot phoot kar ronay
lagay, isi kaifiyat mayn lift say bahir aakar gaari mayn baythay
aur Jannat-ul-Baqi’ ki taraf bahir main road par sabz sabz
gumbad ki ziyarat kar kay rotay jatay. Durood-o-Salaam ‘Arz
kar kay jab wapsi ka waqt aya to is shiddat say ro"ay keh sath
maujood ‘Ashiqaan-e-Rasool bhi apnay jazbaat par qabu na
rakh sakay, phir Islami bhai nay aagay barh kar sahara diya
aur....aur.... gaari mayn bayth ga’ay.

Gaari aahistah aahistah Masjid-e-Nabawi shareef say door hoti
jarahi hay. ‘Ashiq-e-Madinah hijir-o-firaaq mayn num
aankhon say Masjid sahreef kay gumbad-o-minaar daykh
rahay hayn. Ayk dam Ameer-e-Ahl-e-Sunnat nay tarap kar
pukara: ab to gumbad shareef bhi nazar nahin aaraha.... itna
sunna tha keh ‘Aashiqaan-e-Rasool ki aankhon say ashkon ki
jhari lag ga’ee.

Rula Daynay Walay Alfaaz

Isi ghamnaak kaifiyat mayn rotay, bilaktay zaban par yeh jari
ho gaya: Al wada’ ya Rasool Allah, Aaqa! Madinah choot raha
hay, Aaqa! Baar baar bulwa'eye ga, Aaqa Karam farma’iyega,
shafa’at say mehroom na farma'iyega, hum sab say khush ho
ja'iyega, hamayshah hamayshah kay li‘ay khush ho ja'iyega,
apnay Rab say bakhshwa'iyega. Ya Rasool Allah! Sari ummat
ki khair ho, shehzadon ka sadqah, Ahl-e-Bait aur Ashaab ka

sadqah, har Da’wat-e-Islami walay aur wali ki khusosi shafa’at
ki darkhuwast hay, ya Rasool Allah! Karam farma diji‘ay,
shafa’at ki khayrat day diji ay.

,,l:;gﬂ;g;li:’i.i.\\éb &\dﬁj@%@\é@u\/

Aatay hu’ay kiya sahal Madinay ka safar tha
Jatay hayn to ayk ayk gadam rah kari hay

Rotay hu ay pohanchay thay rotay hu ay lautay hayn
Chand wasl ki ghariyan thin ab hijr-e-Madinah hay

Madinah-e-Pak Say Jaddah Shareef

Madinah-e-Pak say bazari’a-e-train jaddah shareef wapsi
hu'ee, taqreeban sara raasta alwida’ee kalam sun sun kar
Ameer-e-Ahl-e-Sunnat Hijr-e-Madinah mayn aahayn bhartay
rahay, is safar mayn Aap nay ayk Madani Islami bhai kay naam
Madinay Pak say juda’ee ki dardnaak kaifiyat ka izhaar kartay
hu'ay likha:

“Aah! Madinah nigahon say chup gaya. Train hamayn door
door khinchay li‘ay ja rahi hay, Aah! Ab jaddah shareef aa'ay
phir.....”

Ameer-e-Ahl-e-Sunnat kay ‘Arab shareef ki pakizah faza'on
say juda honay kay aakhiri lamhaat apnay is shay’r kay haqeeqi
misdaq thay:

Mayn shikistah dil li*ay bojhal qadam rakhta huwa
Chal para hun ya Shehenshah-e-Madinah Alwada’™

! Wasa’il-e-Bakhshish, safhah 237

www.dawateislami.net



Ameer-e-Ahl-e-Sunnat Ka ‘Umrah Ma’ Madinah-e-Pak Ki Haziri (2022)

Piyaray Piyaray Islami bha'iyo! Ameer-e-Ahl-e-Sunnat nay is
Mubarak safar mayn mukhtalif maqamaat par chand
‘Ashiqaan-e-Rasool kay naam kuch tehriraat tarteeb din. In ko
mulahizah farma'iye aur yaad-e-Madinah mayn kho jai‘ay
jaysa kisi nay kaha hay na:

Hum Madinah ghoom aa’ay, jaliyon ko choom aa’ay

Jab kisi nay chayri hay guftugu Madinay ki

Tehriraat-e-Ameer-e-Ahl-e-Sunnat ki video daykhnay kay
li*ay is link par click kiji“ay:

https://www.ilyasqadri.com/medialibrary/120543

Mukammal safar-e-Madinah ki video daykhnay kay li"ay is
link par click kiji *ay:

https://www.ilyasqadri.com/medialibrary/119527

Madinah-e-Pak Janay ki kaifiyat ka manzar daykhnay kay li‘ay
is link par click kiji“ay:

https://www.ilyasqadri.com/medialibrary/124244

Kaysi Woh Pur Kaif Ghari Thi

Allah-o-Ghani kaysi wo pur kaif ghari thi
Jab samnay nazron kay Madinay ki gali thi

Nazron say li‘ay bosay kabhi honton say choma

Us sheher ki har cheez mujhay khoob lagi thi

Lajpaalon kay lajpaal ki chokhat pay khara tha

Qismat mayri us dar pay khari jhoom rahi thi

Us na’at-e-muqaddus pay har ik naghmah tasadduq

Hassan nay jo na’at Madinay mayn parhi thi

Kaifiyat-e-dil kaysay bataon tumhayn logo!
Jab pehli nazar gumbad-e-Khazra pay pari thi

Mujrim tha khara sir ko jhuka ay hoay dar pay

Aansu thay rawan aaysay keh saawan ki jhari thi

Us sheher kay zarray thay chamaktay ho ay taray

Har cheez wahan noor kay sanchay mayn dhali thi

Lay dobtay a’maal mayray mujh ko niyazi
Ja pohancha Madinay mayri tagdeer bhali thi

(Maulana Abdul Sattaar Khan Niyazi)

Allah
Farmaan-e-Aakhiri Nabi -{esalsatealn fe:

“Jab safar say ko'ee wapis aa'ay to ghar walon kay li‘ay kuch
na kuch hadiya (ya’ni gift) la'ay: agar-cheh jholi mayn pathar
hi daal laay.” !

4032531 yeh likhtay waqt Makkah '-e-Mukarramah ki mehki
mehki faza'on mayn hazir hun, +101ZC2 ) thori dayr ba’d
Madinah Shareef ki janib rawangi hay.

jald hum ‘aazim-e-gulzaar-e-Madinah hon gay «isLE )

(Al-Haaj Sayyid ‘Arif Shah Sahib ki khidmat mayn paysh
karnay kay li*ay yeh tehreer tayyar ki)

1550 Sunnatayn aur Adaab 702

Allah
Yaad-e-Rah-e-Madinah
Farman-e-Aakhiri Nabi -l alsatalie:
“Jo kisi mareez ki ‘iyadat ko jata hay to aasman say ayk
pukarnay wala pukarta hay: tujhay khush khabari ho, tayra

chalna acha hay aur tunay Jannat ki ayk manzil ko apna
thikana bana liya.'

4032557 hamari train janib-e-Madinah barhti ja rahi hay isi
dauran yeh tehreer tayyar ki, tohfah bara‘ay Rukn-e-Shura
Haji Fuzail Raza ‘Attari)

Madinah aanay wala hay

1550 Sunnatayn aur Adaab safhah 72 ta 73

Yaad-e-Makkah-tul-Mukarramah ({53658 401615

‘Aab-e-Zamzam daykhnay say nazar tayz hoti aur gunah door
hotay hayn, teen chullu sir par daalnay say zillat-o-ruswa'ee
say hifazat hoti hay.”

al382237 aaj ‘Umrah shareef karnay kay ba’d yeh tehreer tayyar ki.

Nigran-e-Shura Haji ‘Imran ma’ jumla arakeen-e-Shura
(bara‘ay Da’wat-e-Islami ki) khidmat mayn bhi is ‘Umray ka
isaal-e-sawab paysh kiya.

2k (o ot el

Allah
Yaad-e-Safar-e-Madinah

Hadees-e-Qudsi mayn farmaan-e-Ilahi: Ay aadami tayra deen

us wagqt tak durust nahin ho sakta jab tak tayri zaban sidhi na

ho aur tayri zaban tab tak sidhi nahin ho sakti jab tak tu apnay
Rabb Js=5= say haya na karay.”

«lJossl hamara hawa'ee jahaz su'ay Jaddah shareef mehew-e-

parwaz (ya’ni ur raha) hay.

Haji Muhammad Shahid ‘Attari (Nigran-e-Pak) ki khidmat

mayn saughaat

Eanile Ak

Rafeeq-ul-Haramayn, safhah 13 ta 14

Yaad-e-Safar-e-Madinah
Farmaan-e-Aakhiri Nabi «{esalsatealn e

“Jo shakhs apnay gussay ko rokay ga Allah Pak qiyamat kay
rooz us say apna ‘azab rok day ga.”!

403250 ye alfaaz likhtay waqt hamara Hawa'ee Jahaz ‘Arab
shareef ki faza'on mayn jhomta huwa su'ay Jaddah shareef
rawan dawan hay.

Lo aaya keh ab aaya Jaddah ka sahil
Ab aa’ay ga Makkah chalayn gay Madinah

(Haaji Muhammad Ameen ‘Attari ki khidmat mayn. Safar-e-
Madinah ki yaad gaar saughaat)

Anlesls e is

! Rafeeq-ul-Haramayn, safhah 15

“Haram-e-Makkah mayn ki jaanay wali ayk nayki lakh nayki
kay barabar hay aur ayk gunah lakh gunah hay.”

alb32501 yeh likhtay waqt hamara hawa'ee hajaz jaddah shareef
ki taraf mehew-e-parwaaz (ya’ni ur raha) hay.

(Haaji Muhammad Tahir Madani kay li*ay yaad gaar
saughaat)

Yaad-e-Haziri-e-Madinah
(Qabar-e-Anwar mayn) Allah Pak kay sab say Aakhiri Nabi
Lesalsaeali de kay jism Mubarak say zameen ka jo hissah laga
huwa hay wo ka’bah shareef say balkeh ‘arsh-o-kursi say bhi
Afzal hay.
‘Arsh-e-‘Ula say a’laa piyaray Nabi ka rozah
Hay har makan say balaa piyaray Nabi ka rozah
Rozah ya’ni baagh. Shay'r mayn rozay say murad wo jagah hay
jahan jism-e-Aqdas tashreef farma hay. 4U325J is baar ki

Haziri-e-Madinah ki aaj pehli shab hay. (yeh tehreer Haaji
Abdul Habib Attari kay li*ay tohfa hay)

Allah
Yaad-e-Safar-e-Madinah
Hadees-e-Qudsi mayn Allah Kareem ka farmaan-e-‘Aali shaan:

“Jis nay mayri Haraam kardah cheezon say apni aankhon ko
jhuka liya (ya'ni unhayn daykhnay say bacha) mayn usay
jahannum say amaan (ya’ni panah) ‘ata kar dun ga.”"

4032551 hamara hawa 'ee jahaz ‘Arab shareef ki faza'on mayn
mehew-e-parwaz (ya’ni urta) hay.

Un kay siwa kisi ki dil mayn na aarzu ho

Dunya ki har talab say baygana ban kay ja on

(Uhud Raza ‘Attari kay li*ay dauran-e-parwaaz tehreer
saughaat)

! Rafeeq-ul-Haramayn, safhah 14

Allah
Yaad-e-Safar-e-Madinah

“Sotay waqt ayk bar Aayat-ul-Kursi hamayshah parhi'ay keh
chor aur shaitan say hamayshah amaan (ya’ni panah) hay”’

0327 safar-e-Madinah ka silsilah hay, «X17L% &) ‘anqareeb
hamara hawa'ee jahaz Jaddah Shareef mayn utarnay wala hay.

Sahil-e-Jaddah pay ab hamara safina aagaya
Lo woh Makkah aagaya daykho Madinah aagaya
4032551 Jaddah shareef aagaya)

(Al-Haaj Sayyid Sajid Shah ki khidmat mayn yaad gaar
saughaat)

! Rafeeq-ul-Haramayn, safhah 42

Afsoos! Chand gharyan Taybah ki reh ga'ee hayn Ay aankh!
Khon ro lay tu rona hay jis qadar yeh likhtay hu'ay taqreban
saarhay chaar ghantay ba’d (Baqi’ mayn jagah na milnay ki
sorat mayn) shayad Madinah chut ja'ay ga. Aah!

(Al-Haaj Sayyid Ibrahim Shah Sahib ki nazar....

Allah

Aah Madinah choot gaya

L2 ko o Je il
“Madinah Kaunain Ka Naginah Hay”
Hasrat bharay dilon say hum aa“ay hayn laut kar
Hay chaak chaak hijr mayn yeh sina-o-jigar

Aah! Madinah nigahon say chup gaya, train hamayn door door
khinchay li*ay ja rahi hay,

Aah! Ab Jaddah Shareef aa'ay ga....phir.....phir

Madinah choor kay wiranah Hind ka Chaya
Yeh haa ay kaysa hawason nay ikhtilaal kiya

(Haji Abu ‘Atif kay li*ay tohfah)

Yaad-e-Firaaq-e-Madinah
Alwada’ Aah Shah-e-Madinah -l isagealnde
Afsoos waqt-e-Rukhsat nazdeek aa raha hay
Dil gham kay gehray darya mayn duba ja raha hay

Allah Kareem Aap ko ma’ walidah'-e-marhoom-o-jumla
khandan bay hisab maghfirat say Musharraf farma‘ay. Ameen

Aah! Sirf chand ghantay ba’d shayad Madinah choot ja"ay.
L2 e (o ot el

(Mufti Hassan Madani kay li" ay tohfah)

Yaad-e-Safar-e-Madinah

4032531 yeh likhtay waqt hamara hawa'ee jahaz ‘Arab shareef
ki hudood mayn dakhil ho chukka hay. “niyyat hay safar-e-
Madinah mayn apnay li‘ay, har Da’wat-e-Islami walay aur wali
kay li*ay aur tamam‘aashiqaan-e-Rasool kay li*ay du’a karta
rahun ga.” (musafir ki du’a qabool hoti hay.” Rafeeq-ul-
Haramayn Sathah 14 par hay: Musalman keh Musalman kay
li*ay ghayr maujodgi mayn jo du’a mangay wo qabool hoti hay.
(Haji Abu Rajab Asif Madani kay li*ay Rah-e-Madinah ki
yaad gaar saughaat)

Allah
Aah! Firaaq-e-Madinah
Chup gaya nigahon say, aah! Sab Madinay ka
Dilkash-o-Haseen Manzar, mayn Madinah chor aaya

Door ho gaya! Aah! Ghamzadah ‘Attar
Jald aa’on phir dar par mayn Madinah chor aaya
(Rukn-e-Shura Haaji Ya’foor Raza ‘Attari ki khidmat mayn
gham-e-Madinah mayn dubi hu'ee tehreer ki saughaat...

Yeh Alfaaz agar-cheh Madinah-e-Pak mayn nahin likhay ta
hum jis kaghaz par likhay hayn wo Madinay ho kar aaya hay).

Allah
Aah Hijr-e-Madinah

Ya Allah Pak har Da’wat-e-Islami walay aur wali ko sari

ummat ko bakhsh day, mayray tamam Madani bayton aur
Madani baytiyon ki ja'iz muradon par rahmat ki nazar farma

Ameen.

Yeh likhtay waqt dil ghamzadah hay... Aah chand ghanton kay
ba’d Madinah chutnay wala hay.

Sab Da’wat-e-Islami ka deeni kaam kartay rahi‘ay.

Yaad-e-Safar-e-Madinah
“Dusron say du’a karwanay say barkat hasil hoti hay, apnay haq

» 1

mayn dusray ki du’a qabol honay ki ziyadah ummed hoti hay.

2172 &) ‘Angareeb hamara hawa'ee jahaz Jaddah shareef kay
mataar (ya'ni airport) par utarnay wala hay)

(Al-Haaj Sayyid Fuzail Shah Sahib ki khidmat mayn
saughaat)

! Rafeeq-ul-Haramayn, Safhah 12 ta 13

40

www.dawateislami.net



22yt 2 P UP o 8 2
_//C.-’ﬂf-’,f{,/ Yo J,sz.'J % ..)’(,7 &y
e

<5595 ZLy0 28 CELPZSou71

— &l o

D S Obpesy 55,

' ’-’E{_JU/»/;':‘-/ 15 G2y f
e e (T

- B
|3 el B

Ha'ay Madinah Choot Gaya

Hasrat bharay dilon say hum aa"ay hayn laut kar

Hay chaak chaak hijr mayn yeh sina-o-jigar

Is waqt train mujhay Madinay say door khinchay li‘ay jarahi
hay kash! Baqi’...

Ya Allah Pak mayri ikloti bayti aur teenon nawasiyon aur un ki
aal ko bay hisab bakhsh aur baar baar Madinah dikha. Ameen,

www.dawateislami.net



Afsoos! Chand gharyan taybah ki reh ga'ee hayn ay aankh!
Khoon row lay to rona hay jis qadar

Aah! Madinah choot raha hay.

